GG6
Sefydlu Ymholiad Personol

· Pwyntiau i’w hystyried wrth sefydlu ymholiad 
· Cwestiynau posib i’w defnyddio fel nod yr ymholiad
· Cynnig ar gyfer yr ymholiad

· Daearyddiaeth Ffisegol – enghreifftiau o destunau

· Daearyddiaeth Ddynol – enghreifftiau o destunau.

DEG PRIF BWYNT I’W HYSTYRIED WRTH SEFYDLU YMHOLIAD PERSONOL
DYLAI’R TESTUN

1. Caniatáu i o leiaf rhan ohono gael ei drin yn ddaearyddol neu ofodol. 

2. Fod yn YMARFEROL yn yr amser sydd ar gael ( o leiaf 2-3 diwrnod llawn o gasglu data, yn ogystal â llawer mwy o amser ar gyfer dadansoddi data, ysgrifennu a.y.y.b).

3. Fod wedi ei selio ar ardal sydd wedi ei archwilio o flaen llaw fel ei fod yn HOLLOL HYGYRCH i’r myfyriwr ( e.e. golygu teithiau byr i gyrraedd y safle maes fel ei bod yn bosib ail ymweld â’r safle; neu, sicrwydd bod  y data,  heb ei gywreinio, sydd eu hangen ar yr astudiaeth ar gael o ffynhonnell swyddogol).  Dylai’r broses casglu data yn ogystal gael ei wirio ar gyfer diogelwch. 

4. Fod yn ddigon HYBLYG i alluogi cwmpas y testun, neu nod, gael ei addasu ( naill ai ail-ffocysu, ymestyn neu gyfyngu) wrth i’r gwaith fynd yn ei flaen.

5. Fod wedi ei selio ar gasglu data CYNRADD PERSONOL drwy arsylwadau mesuriadau, mapio neu holiaduron, AC/NEU ddata CYNRADD wedi ei ddarparu gan ffynhonnell arall (data cyfrifiad heb ei brosesu, archif neu debyg), a’i gefnogi gan ddeunydd EILAIDD ( wedi ei brosesu yn barod) yn ôl yr angen.

6. Pan fo’r data wedi ei gasglu mewn GRŴP, caniatáu i bob ymgeisydd gael y cyfle i ddangos y rhan o’r data roedd ef/hi yn gyfrifol am gasglu, a chydnabod pa ddata a gasglwyd gan weddill y grŵp.

7. Caniatáu i ddigon o ddata gael ei gasglu fel bod ei ddadansoddiad yn arwain at ddehongliadau DIBYNADWY. 

8. Caniatáu’r defnydd o ddulliau dadansoddol/cyflwyno sydd yn ADDAS ar y lefel hon ac yn BRIODOL ar gyfer nod y testun.

9. Caniatáu i gyswllt gyda agwedd ehangach o ddaearyddiaeth gael ei arddangos YN FYR
10. Bod yn bosib i adrodd o fewn y 3500 o EIRIAU o destun parhaus. 

MATHAU POSIB O GWESTIYNAU I’W DEFNYDDIO FEL NOD AR GYFER YMHOLIAD PERSONOL

	Math o gwestiwn
	Nodweddion y cwestiwn
	Enghraifft Daearyddiaeth Dynol
	Enghraifft Daearyddiaeth Ffisegol

	DISGRIFIADOL
	
	
	

	Sut mae A yn edrych?

A = ?
	Disgrifiadol a ddim yn debygol o fod yn heriol nac wedi ei ffocysu’n dda. 

	Astudiaeth o bentref A neu dref B
	Astudiaeth o nant D

	CYMHAROL
	
	
	

	Sut mae A yn debyg i B?

A = B?


	Mae astudiaethau cymharol, yn debygol o fod yn eithaf disgrifiadol, ond wedi eu ffocysu yn well. Ond mae angen iddynt fod gyda sail gadarn o debygrwydd er mwyn i’r gymhariaeth fod werth ei wneud.


	Sut mae CBD trefi E ac F yn cymharu?
	Pa mor debyg yw’r twyni yn G a H?

	Sut ( a pam) mae A yn wahanol i B?

A =/=B?
	Dadansoddiad gymharol fel yr uchod, ond yn ceisio darganfod sut, a’r rhesymau pam, bod dau ffenomenon tebyg yn dangos gwahaniaethau.
	Sut a pham mae CBD dwy dref debyg, E a F, yn dangos gwahaniaethau?
	Sut a pham bod microhinsawdd coedwig yn wahanol i laswelltir cyfagos?

	PERTHYNAS
	
	
	

	I ba raddau mae un arwedd A ( neu broses yn dangos perthynas i arwedd arall B ( neu broses)?

A←→B?


	Angen arsylwadau addas, dadansoddi a dehongli, o bosib wedi ei gefnogi gan ddadansoddiad gymharol mewn safleoedd dewisol. Gellir hefyd cymharu pam bod y berthynas yn bodoli

	Pa mor agos yw patrwm y prif feysydd parcio a rhwystrau parcio ochr‑ffordd yn nhref J yn cyd-fynd â lleoliad ei CBD?
	Pa mor agos mae gwahaniaethau yn nyfnder y sianel i lawr nant M yn cysylltu a lled y sianel?

	I ba raddau, a pham, mae un arwedd A ( neu broses) yn dylanwadu ar arwedd arall B ( neu broses)?

A--→B?
	Angen arsylwadau addas, dadansoddi a dehongli, o bosib wedi ei gefnogi gan ddadansoddiad gymharol mewn safleoedd dewisol. Gellir hefyd ystyried natur y berthynas ( ydy A yn wirioneddol ddylanwadu ar B a pha ddylanwadau eraill gall fod yn ffactorau).
	I ba raddau, a pham, mae dosbarthiad mathau o siopau yn CBD tref M yn dylanwadu ar batrymau dwysedd siopwyr?
	I ba raddau, a pham, mae patrymau ynysoedd gwres yn nhref L yn amrywio gyda phellter o’r CBD?


YDY YMHOLIAD PERSONOL EICH MYFYRIWR YN CWRDD A’R CANLYNOL?

1. A OES YNA NOD GLIR?

2. YDY TEITL YR YMHOLIAD YN FFITIO’R NOD ( NEU DDAMCANIAETH)? YDY’R TEITL A’R NOD WEDI EU GOSOD FEL CWESTIYNAU?

3. A OES GAN Y MYFYRIWR RESWM DA (CYFIAWNHAD) DROS DDEWIS Y TESTUN
4. OS OES YNA IS-AMCANION ( neu IS-DDAMCANIAETHAU) YDYN NHW YN YCHYDIG MEWN NIFER, AC YN BERTHNASOL I’R BRIF NOD?

5. YDY’R TESTUN YN DARPARU’R LEFEL GYWIR O HER, DDIM YN RHY ANODD NA RHY RHWYDD, GAN YSTYRIED GALLU’R MYFYRIWR?

6.  A OES YNA SIAWNS DDA BOD O LEIAF RHAN O’R NOD YN GYRAEDDADWY, A BOD Y TESTUN YN ARWAIN  I RYWLE? YDY’R CANLYNIADAU DISGWYLIEDIG YN CAEL EU NODI? YDYN NHW’N YMDDANGOS YN SYNHWYROL? 

7. YDY’R TESTUN HEB FYND YMHELLACH NA’R ELFEN DDISGRIFIADOL? OS HYNNY A OES YNA LE I YMESTYN O LEIAF RHAN OHONO AR GYFER  DADANSODDI ?

8. OS YW’R TESTUN YN CYNNWYS DULL CYMHARIAETH, YDY’R GYMHARIAETH YN UN CADARN?

9. OS MAE’R TESTUN YN CYNNWYS YMCHWILIAD O FATH O BERTHYNAS RHWNG DAU ( NEU FWY) O EITEMAU, A YDY’R FFACTORAU POSIBL ERAILL SY’N GALLU DYLANWADU AR Y BERTHYNAS  YN CAEL EU CADW YN GYSON ( NEU GYMRYD I’W HYSTYRIED)?

10. YDY’R ELFENNAU Y BWRIEDIR EU DEFNYDDIO I GASGLU DATA A DADANSODDI DATA YN ADDAS I GWRDD A NOD YR ASTUDIAETH? PA GAMAU SY’N CAEL EU CYMRYD I WELD OS YW’R SAFLE CASGLU DATA YN SAFF AC I BEILOTIO’R DULLIAU CASGLU DATA I SICRHAU YMARFEROLDEB  Y TESTUN?

11. A OES YNA UNRHYW GYFEIRIADAU DAEARYDDOL (NEU ERAILL) YN CAEL EU NODI FEL CYD-DESTUN I GYSYLLTU TESTUN LLEOL Y MYFYRIWR  AGAGWEDD EHANGACH O DDAEARYDDIAETH?

12. A YDYCH WEDI ATGOFFA’R MYFYRWYR I DDARLLEN YR ADRAN YM MANYLEB CBAC AR BARATOI YMHOLIAD PERSONOL, A NODI YN Y DISGRIFIADAU LEFEL Y GOFYNION AR GYFER GRADD DDA?

CAEL Y NOD A’R RADDFA YN IAWN AR GYFER TESTUN DAEARYDDIAETH FFISEGOL – RHAI ENGHREIFFTIAU

	

(

	ASTUDIAETH O NANT PENARD PILL, GŴYR

Ddim yn addawol oherwydd nid yw’r testun yn darparu ffocws clir ar gyfer arsylwadau a mesuriadau sydd eu hangen.

ASTUDIAETH O’R AFON TYWI RHWNG LLANYMDDYFRI A LLANGADOG

O bosib nid yw hwn yn llawer gwell oherwydd nid oes yna nod glir ar gyfer yr arsylwadau er bod peth ffiniau gofodol wedi eu gosod  ar gyfer yr astudiaeth afon hon. Gall fod ystyriaethau diogelwch mawr os nad yw’r mathau o fesuriadau sydd i’w gwneud – a sut maent am gael eu gwneud – heb eu cynllunio yn fanwl o flaen llaw.

PA BERTHNASAU SYDD YN BODOLI RHWNG LLED SIANEL, NODWEDDION GWELY A SIÂP YSTUM AR YR AFON TYWI RHWNG LLANYMDDYFRI A LLANGADOG?

Llawer mwy addawol oherwydd y ffaith bod gan y testun ffiniau gofodol, a bod y perthnasau sydd i’w astudio wedi eu nodi fel bod y mathau o arsylwadau sydd eu hangen yn gallu cael eu hadnabod, asesu a datblygu cyn i waith maes ddechrau. Hefyd gall astudiaethau o’r math hwn gynnwys cymhariaeth fanwl  o arweddion dewisol ( e.e. dwy ystum mewn rhan o afon).

PA BERTHYNAS OEDD YN BODOLI RHWNG DYODIAD AC ARLLWYSIAD YN PENARD PILL DROS Y CYFNOD GAEAF-GWANWYN 2003-04?

Hefyd yn dda, gyda ffiniau pendant ar gyfer yr arsylwadau sydd eu hangen, a gyda’r arsylwadau maes CYNRADD ( ar arllwysiad ac efallai glawiad) yn cael eu cefnogi o bosib gan data glawiad CYNRADD ychwanegol ar gyfer y rhan hon o’r Gŵyr (ffynhonnell swyddogol).

SUT MAE DŴR-FFO TREFOL YN DYLANWADU AR ANSAWDD Y DŴR WRTH I’R AFON TYWI LIFO DRWY DREF LLANYMDDYFRI?

Hefyd yn dda, o bosib yn cyfuno  arsylwadau a mesuriadau maes CYNRADD gyda data swyddogol CYNRADD ( e.e. data arllwysiad tymhorol yr afon a dangosyddion ansawdd dŵr) OND YN HERIOL IAWN oherwydd byddai angen mesuriadau o arllwysiad  ac ansawdd dŵr mewn nifer o leoliadau yn uwch ac yn is na’r dref dros gyfnod o amser priodol i dderbyn canlyniadau buddiol.

A FYDD YR AFON TYWI YN GALLU CWRDD A’R GALWADAU CYFLENWI DŴR SYDD YN DEBYGOL O GAEL EU GOSOD ARNI WEDI’R FLWYDDYN 2008?  

Peidiwch â cheisio ateb hwn oherwydd ni all un myfyriwr ddisgwyl ateb yn synhwyrol y fath gwestiwn heblaw am ailadrodd beth sydd wedi ei ddweud mewn rhyw adroddiad swyddogol ar y testun.




CAEL Y NOD A’R RADDFA YN IAWN AR GYFER TESTUN DAEARYDDIAETH DYNOL – RHAI ENGHREIFFTIAU

	

(

	ASTUDIAETH O BENTREF BRYNCOCH

Ddim yn addawol, yn debygol o fod yn ddisgrifiadol “popeth dwi’n ei wybod am y pentref”. Ond gellir ei wella drwy gael nod wedi ei ffocysu’n well, er enghraifft: “Sut mae siâp a gwasanaethau Bryncoch wedi newid ers 1950 mewn perthynas â thyfiant ei  phoblogaeth?”

ASTUDIAETH O RHYDEGLWYS 

Dim gwell, o bosib yn waeth oherwydd  gall fod mwy ohono. Ond wrth gwrs  gellir gwella arno mewn sawl ffordd er enghraifft:

a) BETH YW’R BERTHYNAS A ELLIR EI WELD RHWNG ANSAWDD AMGYLCHEDDOL AC ANSAWDD TAI AR DRAWS RHYDEGLWYS? Da, yn darparu cyfle ar gyfer arsylwadau maes systematig a mapio, defnydd o ddangosyddion, dadansoddi gofodol a.y.y.b. 

b) SUT MAE PRESWYLWYR YN CANFOD GWAHANIAETHAU GOFODOL MEWN DYMUNOLDEB TAI AR DRAWS RHYDEGLWYS?                                                                                         Hefyd yn dda ond yn fwy heriol oherwydd mae’n cynnwys popeth sydd yn (a) yn ogystal â holiadur cymhleth i breswylwyr, ac mae angen system samplu manwl sydd wedi ei gynllunio yn dda. 

MAE ANGEN BOD YN OFALUS YN OGYSTAL I SICRHAU BOD NOD SYDD YN FWY CUL EI NATUR WEDI EI GYNLLUNIO YN YMARFEROL AC YN GALLU ARWAIN AT GASGLIADAU DIBYNADWY  er enghraifft:

SUT MAE PRISIAU TAI YN AMRYWIO AR DRAWS RHYDEGLWYS? 

Peryglus, efallai mai dim ond yr  hyn sy’n amlwg bydd yn cael ei ddangos, sef bod y tai mwyaf o’r ansawdd gorau yn costio mwy na thai bach o ansawdd gwael. Gall maint cyfyng o ddata ar brisiau tai hefyd gyfyngu ar ddibynadwyedd unrhyw gasgliadau.   

PA EFFAITH MAE’R M4 WEDI EI GAEL AR BATRYMAU CYMUDO O RHYDEGLWYS? 

Llawer yn rhy heriol oherwydd byddai bron yn amhosib i un myfyriwr gael digon o ddata cynrychiadol ar draws tref gyfan. Efallai y byddai yn fwy ymarferol ar gyfer pentref, neu rhan ddewisol o dref. 

SUT MAE RHYDEGLWYS YN DEBYGOL O NEWID YN YSTOD Y 50 MLYNEDD NESAF? 

Angen osgoi hwn oherwydd nid yw astudiaethau sy’n rhagfynegi ond ymegis syllu ar belen grisial , sy’n gwneud gwaith maes personol a chasgliadau dibynadwy yn amhosib. Ac nid oes yna unrhyw bwrpas ailadrodd astudiaeth swyddogol ar hwn (hyd yn oed os oes un yn bodoli). 




